
ТЛУМАЧАЛЬНАЯ ЗАПІСКА
Вучэбная дысцыпліна “Філасофія права” засноўваецца на аднайменнай агульнай навуцы, што дазваляе ёй мець як агульнатэарэтычны і філасофскі профіль, разглядаючы найбольш значныя праявы і заканамернасці ў праве з боку каштоўнаснага падыходу. Аб’ектыўна абумоўленая патрэба ў філасофскім абгрунтаванні праблем дзяржавы і права вызначае неабходнасць выкарыстання філасофскіх метадаў у даследаванні права і дзяржавы як складаных сацыяльных феноменаў. Філасофія права ўключае гістарычны аспект, што дазваляе разглядаць гістарычнае развіццё і асэнсаванне асноўных філасофскіх праблем права і дзяржавы. Філасофія права вывучае як гісторыю філасофіі права, так і сучасныя праблемы існавання права, якія патрабуюць філасофскага абгрунтавання. 

Пазнанне філасофіі права дазваляе разумець праблемы дзяржавы і права, праблемы іх сучаснага ўзаемадзеяння на найбольш высокім узроўні абстракцыі з улікам каштоўнаснага і інтэгральнага падыходаў, дае магчымасць узбагаціцца ведамі ў адпаведнай сферы і максімальна садзейнічае фарміраванню прававых дактрынальных поглядаў. 

У працэсе вывучэння факультатыўнага курса “Філасофія права” студэнты павінны 

ведаць:

-станаўленне і развіццё філасофскіх поглядаў на дзяржаву і права;
-асноўныя філасофска-прававыя катэгорыі;
-асноўныя філасофскія праблемы існавання і функцыянавання дзяржавы і права;
-узаемасувязь права, дзяржавы з іншымі сацыяльнамі феноменамі (каштоўнасцямi, інтарэсамi, сацыякультурным кантэкстам, чалавекам і г. д.); 
умець характарызаваць:

-змест і суадносіны права з іншымі сацыяльнымі феноменамі; 
-найбольш значныя канцэпцыі аб сутнасці права і дзяржавы;
-асноўныя падыходы да права і дзяржавы;
умець аналізаваць:

-развіццё права як гістарычны працэс, які абумоўлены аб’ектыўнымі і суб’ектыўнымі фактарамі;
-змест і спосабы адлюстравання ў праве каштоўнасцяў і інтарэсаў;

-месца права ў сістэме сацыяльнага рэгулявання, працэсы і заканамернасці яго развіцця;

-месца асобы ў грамадстве і дзяржаве, спосабы замацавання яе статуса;

-змест тэорый аб прававой дзяржаве і грамадзянскай супольнасці;

-асноўныя метады філасофска-прававога пазнання рэчаіснасці;

набываць ўменні і якасці:

-знаходзіць у прававых з’явах іх філасофска-каштоўнасны змест; 
-карыстацца філасофска-прававымі катэгорыямі і ведамі ў пазнавальным працэсе і практычнай дзейнасці;

-валодаць філасофска-прававымі метадамі пры аналізе прававых феноменаў. 
Вывучэнне дысцыпліны максімальна разлічана на 36 гадзін, у тым ліку 18 аудыторных. 

ПРЫКЛАДНЫ ТЭМАТЫЧНЫ ПЛАН
па спецыяльнасці 1-23 01 06 “Паліталогія” (па накірунках)
	№

п/п
	Тэма
	Усяго
	Аўдыторных гадзін
	Лекцый
	Семінараў
	КСР

	1.
	Тэма 1. Прадмет і метадалогія філасофіі права 
	6
	2
	2
	 
	 

	2.


	Тэма 2. Сутнасць права. Асноўныя 
філасофскія праблемы права 
	 
	4
	2
	2
	 

	3.


	Тэма 3. Права ў сістэме сацыяльнага 
рэгулявання  
	 
	2
	2
	 
	 

	4.
	Тэма 4. Права, каштоўнасці і інтарэсы 
	 
	4
	2
	 
	2

	5.


	Тэма 5. Змястоўныя і фармальныя 
характарыстыкі права
	 
	1
	1
	 
	 

	6.
	Тэма 6. Сістэмнасць у праве  
	 
	1
	1
	 
	 

	7.
	Тэма 7. Права, публічны прымус і дзяржава 
	 
	2
	2
	 
	 

	8.
	Тэма 8. Права і асоба 
	 
	2
	2
	 
	 

	9.


	Тэма 9. Права як феномен свядомасці і культуры 
	 
	2
	2
	 
	 

	10.
	Усяго па дысцыпліне:
	6 
	20
	16
	2
	2


Тэма 1. Прадмет і метадалогія філасофіі права

Светапогляд, філасофія і навука. Паняцце і прадмет філасофіі і права. Філасофскае і юрыдычнае ў філасофіі права. Узаемасувязь філасофіі права з іншымі сацыяльнымі і юрыдычнымі навукамі. Прававая анталогія, гнасеалогія і аксіялогія. Прававая ідэалогія і філасофія права. 

Філасофія права як навука, якая вывучае найбольш агульныя заканамернасці прававога быцця. Філасофія права як тэорыя пазнавальных, сацыяльных і каштоўнасных падстаў для права, тэорыя і логіка пазнання прававога быцця. 

Структура і ўзроўні філасофіі права: філасофска-прававы светапогляд, прававая ідэалогія і прававая палітыка. Функцыі філасофіі права. 

Філасофія права і метадалогія. Філасофская метадалогія пазнання права. Метадалагічныя узроўні пазнання права. Месца філасофіі права ў сістэме метадалогіі права. 
Тэма 2. Сутнасць права. Асноўныя філасофскія праблемы права

Праблематыка філасофска-прававых даследаванняў. Спецыфіка філасофскага вучэння аб праве. Адносіны да быцця чалавека і яго прававога вымярэння. Права і дзяржава як аб’екты філасофскага даследавання. Натуральнае права як філасофска-прававая праблема. 

Праблемы сутнасці і паходжання права ў гісторыі філасофска-прававой думкі і сучаснасці. Агульначалавечае і цывілізацыйнае ў праве. 

Асноўныя падыходы да права. Інтэгратыўнасць ў праваразуменні. Прыкметы права і іх філасофскае асэнсаванне. Функцыі права і іх роля ў развіцці культуры грамадства і чалавека. 

Тэма 3. Права ў сістэме сацыяльнага рэгулявання

Сацыяльнае рэгуляванне і яго прырода. 

Філасофска-прававы аналіз месца, ролі і спецыфікі права і дзяржавы ў сістэме сацыяльнай рэгуляцыі. 
Узаемасувязь права, маралі, маральнасці, рэлігіі, палітыкі і эканомікі. Праблемы ўзаемасувязі права, маралі і рэлігіі ў філасофска-прававой думцы. 

Права як мінімум маральнасці. Роля права ў зацвярджэнні маральных каштоўнасцяў. Адлюстраванне нормаў неправавых рэгулятараў у нормах права. Праблемы прафесійнай этыкі. Аўтарытэт права і праблемы яго павышэння. 
Тэма 4. Права, каштоўнасці і інтарэсы
Каштоўнасці і інтарэсы, іх адлюстраванне ў праве. Фармальныя і змястоўныя каштоўнасці ў праве. Іерархія каштоўнасцяў і інтарэсаў. Прырода канфлікту каштоўнасцяў і інтарэсаў. Права як крытэрый размежавання інтарэсаў. 

Узаемаабумоўленасць і ўзаемасувязь каштоўнасных прыкмет права. 

Дзяржава і права як сацыяльныя каштоўнасці. Прававыя каштоўнасці.

Тэма 5. Змястоўныя і фармальныя характарыстыкі права

Змест і форма ў праве. 

Справядлівасць і права. Роўнасць і права. Права i свабода. Ідэалы ў праве. Фармальнасць як прыкмета права. Суадносіны справядлівасці, роўнасці і свабоды і іх прававых вымярэнняў.

Воля ў праве: праблема разумнасці і свабоды волі. 
Адзінства і баланс роўнасці, свабоды і справядлівасці ў праве. Цывілізацыйныя і светапоглядныя асаблівасці суадносін справядлівасці, роўнасці і свабоды.

Формы існавання права як прызнаныя грамадствам спосабы фарміравання агульнаабавязковых нормаў. 

Тэма 6. Сістэмнасць у праве

Шматзначнасць феномена “права”, яго адлюстраванне ў розных прававых сісітэмах. Прававая рэальнасць і яе праявы.

Сістэмнасць як неад’емная якасць права, яе праявы. Знешняя і ўнутраная сістэмнасць. Сістэмаўтваральныя якасці права. Права як сістэмаўтваральны фактар грамадства. 

Працэсы ўзаемадзеяння сістэм ў праве. Прававая інтэграцыя і канвергенцыя. Структурна-функцыянальная пабудова права. 

Тэма 7. Права, публічны прымус і дзяржава

Сутнасць і паняцце сацыяльнага кіравання. Улада і яе функцыі. Права і палітычная воля. Легітымнасць і легальнасць улады. Формы існавання, межы і спосабы рэалізацыі ўлады. Мэты ўлады. Дзяржаўная (публічная) улада.

Дзяржава як носьбіт суверэннай улады. Сучасныя праблемы суверэнітэту і ўладнага мэтавызначэння. 

Філасофска-прававыя вучэнні аб узаемасувязях права і дзяржавы. Узаемадзеянне права і дзяржавы: прававыя формы арганізацыі дзяржавы і дзяржаўныя формы прызнання, адлюстравання і абароны права. Сэнс, мэты і прызначэнне права і дзяржавы ў сацыяльным жыцці. 

Сучасны крызіс дзяржавы. Дзяржава і міжнародныя арганізацыі, транснацыянальныя карпарацыі. Роля права ў забеспячэнні іх узаемадзеяння. 

Тэма 8. Права і асоба
Чалавечае ў праве і прававое ў чалавеку. Чалавек як першасны суб’ект ў праве. Чалавек як персона і асоба. 

Прававая антрапалогія. Права як форма быцця і ажыццяўлення свабоды чалавека. 

Асоба, грамадства і дзяржава. Грамадзянская супольнасць, яе структура і прынцыпы. Прававая дзяржава, яе структура і прынцыпы. Канцэпцыя правоў чалавека. Роля права ва ўзгадненні інтарэсаў і дасягненні прававога супрацоўніцтва. 

Філасофска-прававы аналіз якасцяў прававой дзяржавы. Сучасныя філасофскія праблемы пабудовы прававой дзяржавы і грамадзянскай супольнасці. Неабходныя ўмовы для фарміравання і развіцця прававой дзяржавы. 

Праблемы пабудовы прававой сацыяльнай дзяржавы ў Беларусі.

Тэма 9. Права як феномен свядомасці і культуры
Правасвядомасць як адметны феномен прававой рэальнасці. 

Паняцце, віды і суб’екты правасвядомасці. Каштоўнасная і светапоглядная абумоўленасць правасвядомасці. Узроўні і структура правасвядомасці. Спецыфіка прафесійнай правасвядомасці юрыстаў. 

Тэарэтычная правасвядомасць і прававая ідэалогія. Функцыі правасвядомасці. Прававое выхаванне. Рэлігійнае і маральнае ў правасвядомасці. Права і правасвядомасць. 

Дэфармацыя правасвядомасці. 
Прававая культура. Дзяржава і права як каштоўнасці кульутры.

